
Aveu de Richart le Bouchier de la moitié du moulin de Parfontru-sur-Odon
 à l’évêque de Bayeux en 1343

Richart le Bouchier reçoit la moitié du moulin de Parfontru-sur-Odon en 1343,
avec les droits de moudre le grain sec ou mouillé,
avec les biefs de partage et fosse du moulin, tant devant que derrière,
avec le profit dégagé,
avec les services des hommes de l’évêque dûs au moulin: d’apporter les meules, la pierre, le mortier, de 
maçonner les cluses, de faire tenir en état le bief de partage, d’entretenir l’accès,
et avec le pouvoir de traiter les contrevenant venant d’autres moulins comme il est coutume de le faire.
Il devra verser une rente annuelle de 7 livres tournois à Guillaume Betrand, évêque de Bayeux.





Traduction:

A tous ceulx qui ces lettres verront ou orront.
Auberi de Crepon garde du seel des obligations de la viconte de Baieux salut.
Saches que par devant Jehan Gervaise notre clerc jure de nous a ce commis et depute fut present Richard le 
Bouchier escuier de la paroisse dEspinay sur Odon qui de sa bonne voulente congut et confessa que il a prins
en fieu affin et heritage de reverend pere en Dieu monsieur levesque de Baieux.
Cest assavoir la moittie dun moulin de Parfontru sur Odon,
ouecques toutes les moultes secques et vertes et les moultiers appartemens a la dite moitie dudit moulin 
soient resseons ou non,
ouecques les buies rievebines et fosse dudit moulin tant devant que derriere en la maniere que il peult et doit 
appartenir a la moittie dudit moulin,
ouecques tout le prouffit que le dit evesque avoit et devoit avoir en la suerie,
ouecques tous les synices deubs audit moulin tant daporter les meules, de mairien, de pierre, de mortier, de 
syur, les machons des cluses, faire ou tenir en estat le buy airer de geter que de voie pour y aller en la 
maniere que les hommes du sieur evesque le devoient faire et lont acoustume a faire en temps dudit evesque 
et de ses predecesseurs,
ouecques le pouoir de prendre les resseans venans daudre moulin et davoir en la forfaicture se le cas soffroit 
en la maniere que il a este acoustume a faire,
oueques tous le prouffis de la moittie du dit moulin sans juridiction ne sans congnoissance de cause avoir en 
par devers soy,
mes demoure la juridiction de court et dusage,
ouecques toutes ses appartemen par devers le sieur evesque et ses successeurs et la congnoissance des choses
de quoy descort naystioit a cause de la moittie dudit ou de ses appartenances,
mes ledit evesque et ses successeurs seront tenus a faire contraindre par leur prevost lour hommes et lour 
tenans pour faire les rentes syuices faisances et redevances appartenen a la moittie du dit moulin et as autres 
choses devant dites en la maniere que a coustume lont a faire lesdis hommes.
Par faisant en audit evesque et a ses successeurs doresenavant chaque an sept livres et dix souls de tournois 
danuel rente, la moittie a Pasques et la moittie a la Saint Michel en septembre en lour main demour.
Et par dessi ce acquittera ledit Richart et ses hoirs le dite moittie de moulin et les autres choses dessus 
devisees de toutes rentes diefine faisances et redevances quelles que elles soient et dequelle condition.
Et toutes les fois que le dit Ricart ou ses hoirs vouldront ou pourront baillier es fieux dudit evesque en la dite
parroisse audit evesque ou a ses successeurs eschange souffisante jucques a la moittie de la dite rente.
Cest assavoir en orge de rente souffe assi le sextier a la mesure devrecy pour les dix souls.
Ledit evesque et ses successeurs le seront tenus a prendre en deschargant de la rente dessu dite ainsy que le 
dit Richart sera tenu a garantir et deffendre ce que il en baidra.
Et en mist ledit Ricart en contreplege demie acre de terre assi en la dite parroisse en la delle de Lesconmart 
jouxte les hoirs Symon Mostel.
Et ne pourra ledit Richart ne ses hoirs rendre ne delaissier la dite moittie de moulin dessu devisee que ils ne 
rendent et delaissent ouecques ce la dite demie acre de terre et le dit moulin en estat souffisan.
Et ledit evesque ne ses successeurs ne pourront demander audit Richart ne a ses hoirs que dix souls de relief 
pour ledit fieuffement quant le cas soffrera a tenir a avoir et porseer affin et a heritage la dite moittie de 
moulin o toutes ses appartenens en la maniere que dessus est dit et devise audit Ricart et a ses hoirs 
francement quittement bien et en paix par les condictions dessus dites ouecques losmage dudit Ricart et de 
ses hoirs.
Eissy que les prevosts du dit evesque et de ses successeurs en la dite ville seront tenus a faire les justices 
contrainctes arrests et adiournemens touteffois que ledit Ricart et ses hoirs eu lour gens as prais dessus dit 
Ricart et de ses hoirs le requerront et que les cas sofferront en la maniere que dessu est dit et devise.
Pour lequel annuel rente avoir chascun an as dis termes le dit evesque et ses successeurs ou lour prevosts ou 
qui aura cause deuls pourroient faire leur plaine justice sur tout ledit fieuffement toutes les fois que mestier 
en sera sans contredit daucun.
Et pour toutes les choses dessus dites et cescune dicelles tenir entreigner et acomplir audit evesque et a ses 
successeurs en la maniere dessus dite ledit Ricart obliga soy et ses hoirs et tous ses biens meubles et 
heritages presens et advenir que il en mist en la main du duc a prendre a vendre et a despendre tant pour les
cous et les dommages que pour le principal renoncant pour lui et pour ses hoirs a toutes exceptions a toutes



deceptions a toutes raisons de fait de droit et de coustume a tous privileges et a toutes graces donnees et a 
donner et a toutes choses par quoy il pourroit venir encontre.
En tesmoing de ce ces lettres sont seellee du dit seel a la relation dudit clerc sauf autre droit.
Ce fut fait lan de grace mil CCC quarante et trois le joesdi avant la sainte parronnelle virge.
Ainsy signe J. Gervaise

